
Мәтінді оқы және мазмұнда.
Үйде оқыту
 Әр адамға өзінің балалық шағы өте ыстық. Үлкен мұхиттай тұнық өмірдің шағын ғана бір бөлігі. Бірақ осы шағын бөлік қанша тамаша сәттерге толы. Мен 11 жастамын. Дегенмен балалық кезеңнен әлі де болса аттап кеткен жоқпын. Кешегі титтей кішкентай кезім қызық әрі өте қанық түстерге толы болды. Мен оны ешқашан ұмытпаймын. Әрқайсымыздың балғын сәттеріміз жанұямызбен өтеді. Менің арманым осы жанұям мәңгі менімен бірге болса екен деймін. Бала кезіміз күлкі мен бала ренішке толы сәттер ғой. Балғын сәттерді естен шығару мүмкін емес. Осындай сәттердің қейбірін еске түсіргенде, өз-өзіме көңілім толмай ұрысып аламын. Сол кезде жасаған көптеген оғаш қылықтарым үшін маған өкпелеп қалған адамдардан кешірім сұраймын. Кей сәттерді еске алғанда тіпті ішек қатып күлгенім де бар. 


   Балалық шақ балдай тәтті ғой, арасында ащысы болса да, ол- балалық еркеліктің еншісінде. Ертең есейген шағымызда балалығымызды қатты сағынатын болармыз. Әрине, сағынамыз. Қазір бізде сағыныш бар, бірақ ол соншалықты қатты емес. Достар, есеюге асықпайық. Оған әлі жетеміз ғой. Бірақ балғын шақ кетісімен қайтып оралмас ешқашан. Сол себепті, сенің балалык шағың — өміріндегі ең басты байлығың дегім келді.



   Балалық шақ, адамның ең бір қызықты шағы. Балалар неліктен бақытты, себебі олар өтірік айтуды білмейді, білгенінен білмегені көп болған соң, әрбір жаңадан үйренген әрекетіне қуанады. Мен бақытты баламын, әкешім мен анашымның еркесімін. Олар маған өз бойындағы барлық жақсы қасиеттерін сіңіруге күш салуда. Олардың тәрбиесінен мейрімділік пен қатар қаталдықты аңғарамын. Мен оған ренжімеймін, тәртіпке бағынған құл болмайды. Тәртіп адамды жауапкершілікке баулиды. Ал, жауапкершілікті сезінген адамның ісі әруақытта тындырымды болады. Мен, мен барлық жағдай жасап отырған ата-анама ризамын, ал, ата-анам менің жетістіктеріме риза. Олай болса мен бақытты баламын
  
   Мен қарапайым отбасында дүниеге келіп, қарапайым тіршілік кешсемде өзімді ешбір жаннан кем көрген емеспін. Ия, өзге балалардан еш артық, не кем жерім жоқ. Менің байлығым –отбасым. Мен үшін отбасымның амандығы, ауызбірлігі бәрінен артық. Ата-анам мен бауырларымның жанында өткізген әрбір сәттің құндылығын түсінемін. Мұны маған  әкем  түсіндірді.

  



  Әкем мені бала демей, көп нәрсені түсіндірді. Барыңды бағалай білуді, азға қанағат ету,бүгінгі өміріңе шүкіршілік ету керек екенін түсіндірді. Адам жалғыз өзі ешқашан бақытты болмайтынын, бақыт – бір адамға ғана тән емес, ол өзгелерге ортақ болуы керек екенін. Біздің бақытымыз өзгелерге сәулесін шаша білсе, нағыз бақытқа айналатынын, өмірдің мәні  де сонда екенін ұғындырды. Мен бақытты баламын және бақытты балалық шағымның тәуелсіз, бейбіт елде өткеніне өте қуаныштымын. Осындай бейбіт заманға жеткізген қаһарман ата-апаларымызға күніге мың тағзым етсекте көптік етпейді. Сол қаһармандардың арқасында алаңсыз асыр салып күліп- ойнап, білім алып жайбарақат күн кешудеміз. «Қолда барда алтынның қадірі жоқ», ендеше сонша құрбандықпен келген бейбіт өмірде біз  бақытты болуға, соны қадірлей білуге міндеттіміз.
 
   Балалық шақ - ұмытылмас бал күндер. Ол кімді де болмасын сағынтпай, аңсатпай қоймайды. Балалық тәтті қылықтарың, айналаңның елжіреп, мейірім төгуі, жаныңа жылу ұялатады. 
Басыңыздан өткен небір оқиғаның өзі шығармаға арқау болуға жетіп артылады. Себебі, бала өмірінің әр парағы қызыққа толы. Оған қоса, ата-анаңыздың қамқорлығы, жақындарыңыздың мейірімі, ата-әженің жүрегі елжірей еркелетіп, берген тәрбиесі де тілге тиек етуге тұрарлық зор дүние. 
Балалық қиялға не жетсін, шіркін! Бала күніңіздегі қаһарманыңыз, небір қиял-ғажайып оқиғалар, құбылыстар, барлығы да балғын шақтың тәтті күндеріне тән. Олар шығармаңыздан көрініс беріп жатса, кімге де болсын бала шағын еске түсіріп, тұла бойын ерекше сезім, сарқылмас саыныш кернейтіні анық.


